
UVOD 
Zaposleni u odjeljenju za odnose s javnošću, odjeljenju za ljudske resurse, marketingu i pravnom sektoru ostvaruju tijesnu saradnju 
te to često dovodi do zabune, čak i otvorenog konflikta vezanog za razdvajanje uloga. 
Na samom početku je potrebno naglasiti da, iako postoji težnja da se odnosi s javnošću podvedu pod marketing , u daljnjem tekstu 
ćemo dati niz definicija, podataka i informacija, iz kojih se može zaključiti da ne postoji gotovo nikakvo opravdanje za takav stav. 
Odnosi s javnošću i marketing razlikuju se u svojim koncepcijama , a te razlike pomažu da se razjasni njihova međusobna veza. 
Da bi uspješno i efikasno obavljala svoje obaveze , svakoj od ovih funkcija potrebna je podrška i pomoć onih drugih. 
Kako i sam Sem Blek u svojoj knjizi "Odnosi s javnošću" navodi : 
" Odnosi s javnošću, propaganda, oglašavanje i marketing – svi imaju sličan cilj: da promijene ukorijenjena mišljenja, da utiču na 
javno ili pojedinačno mišljenje, te da podstiču kupovinu robe ili usluga.Ali metodi kojima se ponaosob koriste su različiti. Dok ove 
četiri djelatnosti imaju neke zajedničke crte , njihova ideologija je sasvim različita i, mada se ponešto iz svake od njih može 
kombinovano primjeniti, one predstavljaju potpuno odvojene cjeline i treba ih dobro razlikovati." 
Koje su to zajedničke crte, po čemu se razlikuju, a šta je ono što imaju slično saznaćemo u daljnjem tekstu?! 
MARKETING 
Riječ marketing je anglosaksonskog porijekla i ne može se adekvatno prevesti na naš jezik. 

